
П йчӗк тусӑм пуо Тимун, 
Куҫӗ ҫӗмӗрт пек хурл. 
Тимука лӗлмен ҫын ҫук 
Тукасри тӑкӑрлӑкра.

Пӳрчӗ вӗр-ҫӗнӗ вӗсен,
Ырӑ ун ҫути, ӑшши... 
Сарлака урайӗнчен 
Сарӑлать юман шӑрши.

Вун ача пӗр кил-ҫуртра, 
Пӗр атте те пӗр анне.
Хӑш чухне сӗтел тавра 
Шӑнӑҫм)а хӗн вӗсене.



Ашшӗ тимӗрҫӗ икквн, 
Тимӗртен тӑвать тем-твм... 
Сунтала ҫапоа илсен, 
Сирпӗнет чӑл-пар! хӗлхем.

Янракан сунтал ҫинче 
Ташласассӑн мӑлатук,
Сар хӗвел пекех ҫиҫсе, 
Йӑл кулса тӑрать Тимук.

Амӑшӗ ӑна «ӑҫал 
Чӗнчӗ фермӑна пӗрле. 
Чӑмпӑл-чӑмпӑл кӑвакал 
Тулнӑ улӑхри кӳлле.



Нартлатса, пӑркаланса 
Уткалаҫҫӗ улпутла. 
Ыталас килет тытса 
Кӳлӗри кӑвакала.

Аслӑ пиччӗшӗ — Борис— 
Уй-хиртен килмест ҫулла. 
Колхозра вӑл тракторист: 
Ҫӑкӑр ҫитерет яла.

Ларкалать-мӗн Тимахви 
Пиччӗш тракторӗ ҫине. 
Аслӑ хир юрри-кӗвви 
Илӗртет ача чунне.



Тимушран та кӗҫӗнрех 
Шӑллӗсем урай тулли. 
Йышлӑ ҫемьере питех 
Тимуша лекмест тутли.
Тумланма тӑрсассӑн та 
Ҫӗннине курать сайра. 
Пиччӗш ҫӗтеймен атта 
Ҫутатать вӑл уявра...
Тимахви, Тимуш, Тимук— 
Виҫӗ ятлӑ вӑл ялта.
Пур пӗрех ача хӑш чух 
Хурланать ҫав, тупата!
Мӗншӗн пӗчӗк пулнӑ-ши? 
Пысӑкланӗ-ши хӑҫан?
Эх, Тимукӑм-Тимахви, 
Тӳсмелле пӑртакҫӑ сан!

*
*

Ҫичӗ хут сехет ҫапать. 
Тӗттӗмленчӗ. Лӑпкӑ каҫ. 
Пӑсланать каҫхи апат— 
Тимушсем апатланаҫ.
Тутлӑ пиҫнӗ аш-пӑша 
Валеҫеҫҫӗ кашнине: 
Пӗчӗк чашӑк — Тимуша, 
Пысӑк чашӑк — ашшӗне.
Амӑшӗ паян твмме 
Тимуша ытла сӑйлатъ, 
Лайӑхрах хушать ҫиме, 
Куҫӗнчен савса пӑхать.
Мӗншӗн пӗчӗк ывӑла 
Пит чыслаҫҫӗ-ха паян? 
Тимуша инҫе ҫула 
Асатаҫҫӗ-мӗн ялтан.



Аҫталла юаять Тимуш? 
Кӗсйинче ун ҫук пӗр пус, 
Уринче те кив калуш, 
Пуҫӗнче те кив карттус...
Ватӑ ашшӗ Йӑкӑнат 
Хыпарлать ҫапла хавас: 
«Ҫӗнӗ шкул пур — интернат, 
Тимуша унта ярас!
Вӗрентер-ха Тимуша,
Уҫӑлтӑр ҫын хушшинче!» 
Амӑш кайрӗ шухӑша: 
«Вӗрентесчӗ те... инҫе...»
Пӗчӗк-ҫке-ха ывӑлӗ,
Урине ӗне пусман.
Тем 'курю те тем пулӗ 
Ҫын ҫине пӗччен ярсан...
Те вӑл тутӑ, йӑвашскер,
Кам саплас кӗпе-йӗмне?.. 
Курмӗ амӑш эрнешер 
Хӑйӗн савнӑ ывӑлне.
Каҫлала, кӗтӳ килсен, 
Кӑпӑклӑ сӗт ӗҫмесен, 
Курмасан чӑваш мунчи,
Ҫын пулайӗ-ши ачи?..

* ♦
Ир вӑратрӗҫ Тимуша. 
Чалӑшшӑн пӑхать хӗвел. 
Тӗпелте Мавра кушак 
Кустарса ҫӳрют йӗкел.
♦Сывӑ пул эппин, кушак,
Эп кайсан та мӑрӑлтат. 
Вырӑну сан — пӗчӗк сак,
Ман пулас кил — интернат!»-



Темӗн шел пек, Тимука 
Куҫӗнчен пӑхать йытти: 
Тс туять вӑл тунсӑха,
Те кӗтет ҫӑкӑр хытти...

Кӗтесре юлать пит шел 
Пблтӗрхи вӑлта хулли. 
Хӗрхенсе пӑхать хӗвел — 
Ашӑ мар халь ун кулли.

Ашшӗ ҫитрӗ лаҫҫинчен, 
Кӳлнӗ ҫӑмӑл тӑрантас. 
Хураҫка ун хыҫенчен 
Хашкаса чупма хавас.

Хураҫкаҫӑм, сыв пулах! 
Йыт-качка килсен, вӗси! 
Ҫӳрейместӗн эс шкула, 
Еҫ-хӗлӳ сан — вӗресси...

Ашшӗ тытрӗ тилхепе, 
Чӗриклетрӗ ҫил хапха. 
Асатмашкӑн ҫемйипе 
Тухрӗҫ пӗчӗк Тимука.



М [ Н Л К М Р  ш  
т П Е Р Н А Т  ?

■ елефон юпи юрлать, 
Йӑнлатать йӗс пӑралук. 
Пысӑк ҫын пек, ҫӗн шкула 
Вӗренме каять Тимук!

Автобус тӗлне ҫитсен, 
Чарӑнчӗ ҫӳрен лаша. 
Амӑшӗ пӗр-ик хутчен 
Ыталарӗ Тимуша,

Асату-ҫке, ӑсату!
Тухатех ҫав куҫҫулли... 
Вӑхӑт, вӑхӑт, еапӑр ту — 
Юлатех калаҫмалли.



Автобусӗ, ҫӗнӗскер,
Пӗр хускалчӗ кӑшкӑртоа. 
Силленсе юлать кӗлер, 
Пыраймасть шывпа юхса....

Таврана пӑхать ача; 
куҫ тулли кӗрхи илем! 
Иртейсе юлаҫ хыҫа 
Аякри хирсем, ялсем...

Ак хула хӗрри. Вокзал. 
Автобус вокзалӗ, тет.
Тӗрлӗ халӑх, тӗрлӗ ял 
Туянать кунта билет.

Автобусӗсем нумай,
Пӗринчен пӗри хитре! 
Шикленмесӗр лар та кай — 
Ҫитӗн час ҫитес ҫӗрю!

Хулара ҫӳр>ет Тимук, 
Ашшӗнчен юлмасть пӗр шит. 
Ҫитмӗл ҫичӗ иӑралук, 
Урамсем те ҫитмӗл ҫич...

Ак хула хӗрне ҫитсен, 
Йӑлӑхсаосӑн ҫӳреме,
Шурӗ тухрӗ пӗр енчен 
Шурӑ чӗнтӗрлӗ хӳме.

Уҫӑлать картиш енне 
Юмахри пек чул хапха. 
Речӗпе хӳме хӗрне 
Лартнӑ лӑпсӑркка ҫӑка.

Картишне кӗрюен, садра, 
Шучӗ ҫуккӑ йывӑҫсен.
Ырӑ марьим шӑрӑхра 
Йывӑҫ сулхӑнне кӗрсен?..

Вӑрӑм ӗмӗрлӗ вӑрман 
Кашласа ларсан ялан,
Сивӗрю те ҫын шӑнман, 
Шӑрӑхра та аптраман!

Виҫӗ хутлӑ виҫӗ ҫурт 
Ҫаврака картишӗнче.
Пысӑк кантӑксем ҫап-ҫут, 
Алӑкӗ те темиҫе!

Кӗчӗҫ пысӑк алӑкран,
Ҫырнӑ: «Ваннӑ», ҫырнӑ

«Душ».
Ашшӗнчен аташасран 
Шикленсе утать Тимуш.

Тепӗр алӑк тӑр>рине 
Ҫырнӑ; « Кастелянская ». 
Тимахви енчен енне 
Пӑркалать кӑна мӑя. •

Алӑк уҫӑлчӗ вӑштах.
Пӳлӗмӗ — тумланмалли. 
Темиҫе сентрю, кашта,
Япала унта тулли!

Тухтӑр пек, шур халатпа 
Вӑркӑшса ҫӳрет аппа.
Тимуша вӑл пӗр ҫӗклем 
Тыттарать япаласем.

II



, Мен кӑна памарӗ-ши?.. 
Мӑшӑр атӑ, ҫут пушмак,
Ҫӗн кӗпе-йӗм, пиҫиххи, 
Пальтопа кӗске пиншак...

Супӑнь, пит шӑлли таран 
Пачӗҫ пирӗн Тимзчпа.
Ашшӗ тӗлӗннӗ, куран,
Путнӑ тарӑн шухӑша.

Щӗткӑ пур шӑл тасатма, 
Пачӗҫ ҫыхнӑ мунчала.
— Кайӑр,— терӗҫ,— ҫӑвӑнма 
Халӗ пирӗн мунчана.

Ваннӑйпа душ пӳлӗмне 
Кӗртрӗ ашшӗ ывӑлне. 
Ҫӑвӑнать те Йӑкӑнат,
Ватӑ чунӗ савӑнать.

Ҫӑвӑнсассӑн, шӑлӑнсан, 
Тасалать ӳтри тусан.
Тӗкӗре пӑхса кулан,
Турапа ҫӳҫе тзфан.

Тухтӑр пӑхрӗ Тимуша 
Пӳрнипе шакка-шакка: 
Ҫыхланман-и чир-нуша 
Пӗчӗк, ҫамрӑк шӑм-шака?

Ҫӳллӗшне, йывӑрӑшне 
Виҫрюҫ акӑ ҫарамас.
Тимахви чӗрне вӗҫне 
Тӑнӑччӗ те — юрамасть.

Пирӗн пӗчӗк Тимука:
— Усен,— терӗҫ,— ан васка! 
Ҫырмара ишен пуль-ха, 
Кӑкӑру сан сарлака.

Паттӑр,— терюҫ лӑпкаса.— 
Ҫирӗп пултӑр сывлӑху.
Ҫу аллусене таса,
Кирӗк ан куртӑр хӑлху...

Якалсан, тирпейленсен, 
Тухтӑрпа канашласан, 
Тимуша йӗркипелен 
Кӗртрюҫ тепӗр алӑкран.

Икӗ рет сӗтел-пукан.
Лар чипер. Ан хуҫ, ан ват. 
Аппӑшӗ пӗр кантӑкран 
Антарса парать апат.

Ачасем хӑйсем кунта 
Хатӗрлеҫҫӗ оӗтелне. 
Чӑн-чӑн повар пек ӑста 
Тыткалаҫҫӗ хӑйсене.

Пӑсланать умра яшка, 
Сап-сар ҫу урпа пӑтти.
Еҫ те ҫи эс, ан васка.
Чейӗ — пан улми тути,

Кулленех тӑван килте 
Курнӑ тӗрлӗ аш-пӑша. 
Пултӑран яшки, серте 
Тутлӑ пекчӗ Тимуша.

Килтинчен те тутлӑрах 
Пӗҫереҫҫӗ-мӗн кусем. 
Хырӑм тутӑ чух, паллах, 
Кӑмӑл пулас ҫук кичем.

Уҫӑ кӑмӑлпа тӑрса 
Утрӗҫ, тухрӗҫ урама.
Чун юрлать, Ҫи-пуҫ таса, 
Ырӑ, ирӗк лурӑнма!..

Ҫатма пек тип-тикӗс ҫул — 
Хӑш тӗлте шӑвать ура. 
Виҫӗ хутлӑ ҫӗнӗ шкул 
Ҫӗкленсе ларать умра.

%
Пусмисем ун шур чултан, 
Хӑпараҫҫӗ ҫӳлелле.
Ҫав шкулта-мӗн ырантан 
Тимахвин вӗренмелле.

Сылтӑмра та пысӑк ҫурт — 
Тинӗсри шур карапах.
Ҫав ҫурта ним мар ҫил-юр ■ 
Ашӑн, кан, итле юмах...

Ҫавӑнта-мӗн Тимахвин 
Малашне пурӑнмалла. 
Тусӗсем ун — виҫ ҫӗр ҫын, 
Тусӗсем ун — ҫур хула!

Вун ачаллӑ ҫемьере 
Тӑвӑр марччӗ Тимука:
Ик ҫынна пӗр минтере 
Пайлаканччӗ мар-и-ха?



Унӑн халӗ пурте пур:
Шур минтерӗ, утиял. 
Ҫывӑр, ырӑ тӗлӗк кур, 
Вӗренме пуҫтар вӑй-хал.

Тимуша пурте аван, 
Килӗшет пӗрре пӑхсах. 
Паллашсассӑн, вырнаҫсан, 
Ашшӗнчен уйрӑлмаллах.

Ашшӗ савӑнӑҫлӑ ун, 
Ывӑлӗшӗн хӗпӗртет:
— Ырӑ хамӑрӑн саккун! 
Хамӑрӑн влаҫа рехмет!

Вулама, ҫырма вӗрен, 
Шӑл ҫыртса вӗрен ӗҫе.
Тар тӑкса ҫӗр ӗҫлекен 
Ҫӗрес ҫук ҫӗр айӗнче.

Ҫӑмӑл утрӗ Йӑкӑнат 
Аллине сула-сула.
Ылтӑн ҫулҫӑ тӑкӑнать, 
Тӗсӗпе витет ҫула.

Ҫул ҫинче тӑрать Тимуш, 
Каяс пек инҫе-инҫе. 
Уринче ун ҫӗн калуш,
Ҫӗн ка1)ттус ун пуҫӗнче.

У ■ус-йь
Х У ШШИ ир

в О л ч ӗ  ашшӗнчен Тимуш. 
Кунӗ янкӑр. Ҫил йӑваш. 
Ҫывӑхра пулмарӗ тус, 
Курӑнмарӗ пӗр юлташ.
Тупрӗ Тимахви пӗрне,
Хӑй пек пӗчӗк Макҫӑма. 
Кӗчӗҫ йывӑҫсем айне 
Иккӗш вӑй виҫсе пӑхма.
Тумӗ кивӗрех лешин, 
Тӗсӗ-пуҫӗ хӗрлемес. 
Ҫывӑхра ҫук урӑх ҫын, 
Кӗрешме кансӗрлемест.

Тытрӗҫ акӑ пӗр-пӗрне — 
Ҫитнӗ тейӗн ака туй. 
Аякра-ха ҫуркунне, 
Ешермест-ха анлӑ уй...

Ачасемшӗн ҫав-ҫавах! 
Кӗркунне те сивӗ мар. 
Кӗрешмелӗх вӑй пурах, 
Сӑн-питре ҫунать кӑвар.

Пӗчӗк ҫын вӑл кунӗпе 
Выляса та ьгвӑнмасть. 
Килӗнчен тухать ирпе, 
Таврӑнать киле сӗм каҫ.

Кӗрешмелӗх вӑй пур ҫав. 
Пӗчӗк ҫын вӑл — пӑшатан! 
Пытарсассӑн хутаҫа, 
Шӑтарса тухать унтан.

л И О  Т I. к  ,А 
«й- М. Гор-^кс»^-'



Пӑхаттир пекех вӗсем!
Вӑй тапать-ҫке тулалла:
Е курас килет вӗҫсе,
Е лаша пек чупмалла...
Пашкаса, хашӑлтатса 
Кӗрешеҫҫӗ иккӗш, ав, 
Уйӑраймӑн шыв сапса, 
Кӑшкӑраҫ: «Ура ан яв!»
Икӗ паттӑр пӗр-пӗрне 
Лӑскаса кӗрешнӗ чух 
Таврара мӗн пуррине 
Сӑнамашкӑн вӑхӑт ҫук.
Килнӗ тӑнӑ-мӗн хыҫа 
Пӗр кӗтӳ ача-пӑча. 
Тимуша тытать пӗри, 
Аллисем вут пек вӗри.

Пӑхрӗ ҫаврӑнса Тимуш: 
Тӗлӗк-и ку е чӑнах?
Иӑл кулса тӑрать Аннуш! 
Кӳршӗ хӗрӗ Аннушах!

Пурӑнатчӗҫ кӳршӗлле 
Тимушпа Аннук пӗрле. 
Иртнӗ ҫул ҫак Аннука 
Леҫрӗ амӑш аякка.

Иӑпанатчӗ хӗрача 
Выляса пуканелле,
Яланах тем шыраса 
Пӑхкалатчӗ ҫӗрелле...

Хуйхӑ пурччӗ куҫӗнче — 
Ашшӗ ҫукчӗ ҫав вӗсен... 
Савӑнатчӗ йӑл ҫиҫсе,
Ун патне Тимуш килсен.

Иккӗшӗ пӗрле чухне 
Кирпӗчрен тӑватчӗҫ ҫурт, 
Пушӑ шӑрпӑк арчине 
Пыл тума хупатчӗҫ хурт...
Аслатийӗ авӑтса,
Ҫумӑр чашласа ҫусан, 
Тимахви пӗве туса 
Лартнӑ шыв хӗрне арман.
Шыв чаксассӑн, ҫӗр типсен, 
Ҫил чупсассӑн ял тавра, 
Вӗҫтеретчӗҫ хут ҫӗлен 
Шавлӑ ачасем сӑртра...

Ак мӗнле иккен Аннук!.. 
Улшӑннӑ, паллас та ҫук. 
Ҫӗнӗ тум тӑхӑннӑскер, 
Пукане пек вӑл чипер.

Иккӗмӗш класра ларать 
Халь Аннуш интернатра. 
Шӑкӑлтаттарса вулать, 
Шутлама пӗлет ӑсра.

Пит хӑюсӑрччӗ ялта, 
Килӗнчен тухман ниҫта. 
Кӗтнӗ пулӑшу ялан 
Кӳршӗ хӗрю Тимушран.

Ун чухне Тимуш часах 
Хӳтӗлетчӗ Аннзчпа, 
Шӑхӑратчӗ ши! анчах, 
Чӗтрететчӗ сывлӑша...

Пурнӑҫ халӗ урӑхла, 
Хӑрамасть Аннуш нимрен, 
Сиккелет кула-кула,
Ҫук пӗри те тивекен!

Питӗ савӑнчӗ Тимук,
Вӑл пӗлмест ларма-тӑма:
— Пирӗн кӳршӗ «у...

Аннук,—
Тет хаваслӑн Макҫӑма.
Паҫӑр ҫеҫ Тимук пӗччен 
Кайнӑччӗ хуйха-суйха,— 
Тусӗсем нумай иккен! 
Юратаҫҫӗ Тимуна!
Хыҫалта тӑрать кулса 
Вӗсенчен аслӑраххи.
Тимуша вӑл мухтаса:
— Паттӑр,—терӗ,—Тимахви!

/ити

Шӑлавар кӗсйисене 
Чикнӗ икӗ аллине.
Лартнӑ вӑл чалӑштарса 
Ҫут сӑмсаллӑ карттуса.
Тимушпа паллашнӑ май 
Хӑй ҫинчен калатъ хайхи: 
— Эс манла пулсан, малай, 
Аптӑрамӑн, Тимахви!
Эпӗ пиллӗкмӗш класран.
Эпӗ саншӑн пулӑп шеф.
Эп мӗн хушнине тусан,
Ман пекех эс пулӑн шеп!
Ентӗ эп вун виҫҫӗре.
Ҫук атте-аннеҫӗм ман. 
Аптрамастӑп пур пӗрех, 
Нихӑҫан та аптраман.
Пулнӑ эпӗ Мускавра,
Ҫитнӗ эпӗ Хусана!
Эс манпа чух ан хӑра,
Тус тӑвасшӑн эп сана!

21



Абдулла, Абдул тесе 
Малашне эс чӗн мана!— 
Темӗн те пӗр итлесе, 
Тимахви кулма манать.

Пӑрӑнчӗҫ хӗрачасем,
Вӗсене кунта кичем.
Ҫак мухтанчӑк Абдула 
Юратмаҫҫӗ пулмалла.

Куҫӗсем ун хӗсӗкрех,
Шурӑ шӑлӗсем сайра.
— Кӑтартатӑп,—тет,—халех 
Тимзчпа пӗр мыскара!

«Мыскари мӗнех пуль-ха?.. 
Чим... Камит ку, камитех!..» 
Хусканма пуҫлать хӑлха, 
Хзфаҫка хӑлхи пекех!

Ним те Тимуша шел мар, 
Абдул пек пулас тесен! 
Симӗс вӗр-ҫӗнӗ хунар 
Вӑл каларчӗ кӗсйинчен.

Йӑлтӑркка чипер хунар, 
Куҫӗ — ҫутӑ кӗленче, 
Аякка сапатъ кӑвар 
Тӗттӗм-тӗттӗм каҫсенче.

Парнеленӗччӗ ӑна 
Аслӑ пиччӗшӗ Ворис. 
Пӗчӗкҫӗ ӗҫчен ҫынна 
Пулнӑччӗ вӑл пысӑк чыс.

Ҫывӑрма выртсан, ҫумрю 
Вӑл ҫывратнӑ хунара. 
Хӑвӑрзт аннӑ нӳхрюпе 
Шанчӑклӑ хзпнарӗпе.

Вӑрӑм мӑйлӑ хурӗсем 
Ҫывӑрсассӑн ҫырмара, 
Тимахви; «Тупса килем!» — 
Тенӗ, ҫутнӑ хунара.

Хаклӑ пулнӑ ҫак хунар 
Темӗнле кучченеҫрен...
— Эс ан пул-ха хыт кукар,- 
Терю Абдулла чеен, —

Хӑвӑн хаклӑ хзпнарна 
Парнеле мана, Тимуга!
Ҫав хунарсӑр та сана 
Пулмӗ ман ҫумра хӑрзгш.

Хунара илсе Абдул,
Хӑвӑрт чикрӗ кӗсйине,
Тупнӑ пек чи пысӑк мул 
Шӑхӑрчӗ хӑй юрриие:

— Санпала эпир, малай, 
Т13’лӑпӑр чи ҫывӑх тус! 
Юлташсем пулоан нумай, 
Кирлӗ мар сана ҫӗр пус!

Вӗрюнет Тимуш шкулта, 
Макҫӑмпа ларють пӗрле. 
Хуратать вӑл шур хута, 
Вуламашкӑн та пӗлет.

Йӗркене Тимуш чухлать, 
Мӗн каланине итлет, 
Ҫынпала пӗрле тӑрать, 
Физзарядкӑ ирттерет.

Кран айне пуҫне чикет, 
ҪӑЕӑнать вӑл хывӑнса. 
Куҫӗ ҫӑлтӑр пек ҫиҫет, 
Сӑнӗ-пичӗ — тап-таса.

Тимуша урай сӗрме 
Вӗрентеҫҫӗ каҫсерен, 
Вилкӑпа апат ҫиме 
Тимахви пӗлмен иккен...

Шурӑ ҫухава ҫӗле, 
Пушмака тасат, ҫутат...— 
Пурне те вӗренмелле. 
Ҫавӑн пек вӑл интернат!



Витӗнчӗ ҫӗр ылтӑнпа. 
Сунарҫа чӗнет сунар.
Пур инкесене — кӑмпа...

Пӑнтӑртатрӗ параппан, 
Горн сасси ян-ян янрать. 
Вӑрмана каять паян 
Пирӗн йышлӑ интернат.



Тек кӑҫал пулмасть ҫулла, 
Ҫуллана ӑсатмалла!
Юрласа ташла-ташла 
Кайӗ ҫу кӑнтӑралла,

Ак уҫланкӑ. Ак вӑрман. 
Тӑршшӗпех кӑмпа шӑрши. 
Ярӑнса юртса кунтан 
Иртнӗ тин кӑна пӑши.

Йӗр хӑварнӑ уҫланка,
Хӑй пытаннӑ чӑтлӑха.
Эй, туратлӑ мӑйрака,
Ма пиртен таратӑн-ха?

Юрӑ, юрӑ ян каять,
Купӑсне тӑсать пӗри. 
Ҫулҫине вӑрман тӑкать, 
Кӑмӑлсӑр вӑрман ҫари.

Уяври пек вӑрманта! 
Кӗрешеҫҫӗ, чупӑшаҫ...
Кам халь ҫӗрюк тунката— 
Вырӑнтан хуокалаймасть...

Тунката пек ларакан 
Пулмӗ пирюн хушӑра.
Ав, чупаҫҫӗ вуннӑн тан: 
Кам малта-ши, кам кайра?.

Талпӑнса килет Тимук, 
Юлас ҫук вӑл тихаран, 
Юмахра пур пӗчӗк Мук— 
Вӑл та ирятмӗ Тимукран.

Пӗчӗк ҫеҫ пулсассӑн та,
Ҫил пек чупрӗ Тимахви! 
Ылтӑн сӑрлӑ вӑрманта 
Янӑрать мухтав кӗвви!

Тимуша Аннук мухтать, 
Саламлать килсе Абдул, 
Аннуша юлма хушать:
— Пирӗнпе ан пыр,—тет,—

юл!..

Ҫуйхашать ҫапла Абдул:
— Чемпион!— тет—ЧемпионГ 
Иртӗ ултӑ-ҫичӗ ҫул—
Эсӗ пулӑн Ардальон!*

Ну, Тимук, паян сана 
Пачӗҫ тем чухлех канфет.
Ту пӗрре мана хӑна! 
Сӑйланассӑм ман килет!

Мӗн калатӑр-ха Тимук?
Мӗн калайтӑр Абдула? 
Пуррине пытарас ҫук 
Вӑл картгус ӑшне, шала..

Аякка сикет Тимуш,
Вӑл каллех илет парне. 
Савӑнать татах Аннуш, 
Саламлать хӑй кӳршине.

Абдулла каллех кунта, 
Тимушран хӑпмасть ниҫта! 
Калӑн мӑрӑлти кушак, 
Сӑйлама хӑйне хушать...

А рдальон И гнатьев —  чӑваш , тава тивӗҫлӗ спорт м астерӗ.

— Ҫӑтӑ куҫлӑ Абдула, 
Тимахви, тек ан сӑйла!— 
Тет Аннушӗ Тимуша,— 
Уншӑн мӗн сана нуша?..

Ҫӑварне карса ларма 
Вӑл куккук чӗппийӗ мар. 
Хӑй пултартӑр-ха чупма, 
Парнӳне текех ан пар!

Хытӑ тытрӗ Тимуша 
Кӳршӗ хӗрӗ хальхинче. 
Кӗреймерӗ ик хушша 
Абдулла тек хӗсӗнсе.

Ах, шӑртланчӗ вӑл епле! 
Калаҫмарӗ пӗр сӑмах, 
Утрӗ ушкӑн еннелле 
Ҫӑлӑнӑҫ тупассӑнах.

Ҫамрӑк халӑх вӑрмана 
Янратать, илем кӳрет. 
Асатаҫҫӗ ҫуллана 
Ентӗ виҫҫӗмӗш сехет.

Пӗр ҫӗрте кула-кула 
Ачасем кӗрлеҫҫӗ пит:
Хай йӳтетмӗш Абдулла 
Кӑтартать иккен камит.

Камитрен те шепреххи 
Пур-мӗн тепӗр тамаша: 
Хытрӗ кайрӗ Тимахви— 
Тухрӗ пӗр ача ташша!

Пичӗ-куҫӗ тӗм-хура, 
Сӑмала ҫӳҫӗ кӑтра.

Вӑл ташланӑ вӑхӑтра 
Сирпӗнсе тӑрать тӑпра!

Тимуша курсассӑнах 
Ташлама чарать Абдул:
— Ут, Тимуш, ху ҫулупах,, 
Умӑнта сан такӑр ҫул!

Савӑнӑҫ вӑрман тулли 
Янраса тӑрать вӑрах...
Канӑҫ ҫук Тимуш валли,
Вӑл ҫӳрет Абдул таврах.

Тимахви хыпаланать,
Абдула чӗнсе илет,
Хутлӑ канфетпа сӑйлать, 
Илтесси килет: «Рехмет!»

Леш анчах «Рехмет» темест„. 
Кутӑна перет ача!
Пӗчӗк вӑкӑр пек тӳрккес, 
Каҫӑртать пӗрмай пуҫа.

Ачасем рете тӑрсан,
Тин нуҫлать Абдул сӑмах:
— Тимахви, эс паянтан 
Аннушпа ан туслашах!

— Эп унран 'пӑрнассӑм ҫук.... 
Мӗншӗн-ха ман хирӗҫес?— 
Тӳп-тӳрех калать Тимук. 
Ҫилленет Абдул. Чӗнмест.

Ҫилленсен аҫа кӑркка 
Хӗрелсе хӑпартланать,
Халь Абдул та Тимука 
Ҫавӑн евӗр туйӑнать.

Ентӗ вӑхӑт таврӑнма.
Сыв пулах, вӑрман, ката!.. 
Виҫ-тӑватӑ ҫухрӑма 
Горн янрарӗ вӑрманта...

• •

Абдулла сивӗннинчен 
Хӑрамарӗ Тимахви.
Унсӑр та туссем пӗтмен — 
Пур ҫӗнни те, пур кивви...

Аннушпа та вӑл пӗрле, 
Макҫӑмпа пӗр партӑра... 
Тупрӗҫ иккӗшӗ пӗрре 
Пилӗк тенкӗ мунчара.

Пилӗк тенкӗ хут укҫа!
Кам пулсан та ӳкернех.
Икӗ пӗчӗкҫӗ ача 
Чупрюҫ шкулалла тӳрех.

■Ҫитнӗччӗ кӑна шкула,
Хирӗҫ пулчӗҫ Абдула,— 
Пысӑк укҫана курсан,
Кӗҫ илмерӗ алӑран...

— Ма паратӑр,— тет,—ҫынна 
Ҫакӑн чул пуянлӑха? 
Тупӑнмарӗ вӗт мана!.. 
Тупӑнать ҫав ухмаха!..—

Кӳрентерчӗ Абдулла 
Тимуша та Макҫӑма —
Ун ҫинчен ҫитсен шкула, 
Шарламарӗҫ никама...

Пачӗҫ тупнӑ укҫине 
Воспитатель аллине:
— Тупӑр,—терӗҫ,—хуҫине, 
Мантӑр хӑйӗн хуйхине...

Тӑратаҫҫӗ шкул умне 
Икӗ пӗчӗкҫӗ туса.
Ват директор вӗоене 
Сӑмахларӗ тав туса.

Макҫӑмпа Тимзгххана 
Алӑ ҫупрӗ пӗтӗм шкул.
Ал ҫупмасӑр шӑп кӑна 
Тӑчӗ хӗрелсе Абдул...



УСЛА ПУЛАР 
Ш Ӗ Р С У 1

^•^ыттӑнрах танать чӗрв' 
Ҫывхарса килет уяв, 
Ҫӗкленет мӗн пур ҫӗре 
Хӗрлӗ ҫулӑм пек ялав.

Уявпа пӗрле шкула 
Тепӗр савӑнӑҫ килет: 
Ачасем каникула 
Пурте каймалла киле.

Ашшӗ-амӑш пуррисем 
Сиккелеҫҫӗ, хӗвӗшеҫ. 
Хатӗрлеҫҫӗ парнесем — 
Кирлӗ тӗрлӗ кучченеҫ!

Пулмасан атте-анне 
Эсӗ кайӑн кам патне? 
Уҫӑн камӑн халхине? 
Шаккӑн камӑн алӑкне?

Шӑкӑл-шӑкӑл калаҫса 
Кам йӑпатӗ кӑмӑлна? 
Минтере кӑпӑшлатса 
Кам ачашлӗ-ши сана?..



Чылаях тӑлӑх-турат 
Пур ҫав Тимушпа пӗрле. 
Вӗсене халь кам шырать? 
Кам кӗтет тӑван киле?

Килӗсем те ҫук вӗсен,
Ҫук хӑшин нимле тӑван. 
Тӑвансем пурах пуль, тен, 
Тупасси анчах тахҫан...

Шухӑша кайса ларать 
Абдулла сад пахчинче. 
Типнӗ ҫулҫӑ ҫаврӑнать 
Чӗлтӗр-чӗлтӗр пӑр ҫинче.

Ҫаврӑнатъ сар ҫулҫӑ ҫеҫ 
Ӗнтӗркенӗ пахчара. 
Шӑнкӑрч шӑхӑрса илмест - 
Кайнӑ ӑшӑ кӑнтӑра.

Кайнӑ кураксем вӗҫое 
Савнӑ йӑмрисем ҫинчен. 
Хурлӑхлӑн кӑриклетое 
Иртнӗ тӑрнасем ҫӳлтен...

Курака та чӗрӗпе 
Вырӑн пур“ҫке тӗнчере. 
Кӑткӑсем те пинӗпе 
Пурӑнаҫҫӗ пӗр тӗмре.

Мӗшпӗн тӑлӑх-ха Абдул? 
Вӗҫеймест ма ниҫталла? 
Иывӑр питӗ. Пысӑк чул 
Пуснӑ, тейӗн, Абдула.

Кирлӗ мар вӑл никама; 
Тимуша та Макҫӑма... 
Эрнене каникула 
Чӗнекен ҫук Абдула...

Ҫавӑнпа вӑл пӗр-пӗччен 
Тунсӑхлӑн ларать садра.
Эх, Абдул! Тунсӑхличчен 
Пӑхкала-ха ху тавра!

— Пирӗнпе атя яла,—
Тет Тимукӗ Абдула.—■ 
Аттепе анне сана 
Питӗ чӗннӗ хӑнана!

Ыр ҫынсем пурах ҫав, пур! 
Ҫаврӑнмасть Абдул чӗлхи: 
Тимуша-ҫке турӗ хур... 
Каҫарать-шим Тимахви?.. ,

Намӑс пулчӗ ачана,
Тимуша сӗнет хунар...
— Ман парне вӑл. Ил хӑвна,- 
Тет Тимушӗ.— Кирлӗ мар....

Савӑнать Абдул, кулать,
Вӑл ҫиҫет ҫут ҫӑлтӑрла. 
Пуҫласа кайса курать 
Емӗрге пӗрре яла!

Тимушсен кил-ҫуртӗнчв 
Тӑвӑр мар-мӗн никама. 
Урайне сараҫ кӗҫҫе 
Каҫхине йӑваланма.

Амӑшӗ, хуран хырса 
Чашӑк-тирюк ҫусанах, 
Вилнӗ евӗр ывӑнса 
Ҫывраканччӗ каҫранах.

Ывӑнмарӗ вӑл паян, 
Ывӑнмарӗ нимӗн чул: 
Тимахви ҫӑвать хуран, 
Чашӑксем ҫӑвать Абдул.

Ҫук, кӗтмерӗҫ ик ӗҫчен 
Асдисем ӗҫ хушасса: 
Кӗҫҫине саркаличчен 
Ҫурӗҫ урӑйне таса...



Иккӗш выртрӗҫ ик хӗрне, 
Варринче — вӗт-шакӑр1)и. 
Кашкӑр, Тилӗ юмахне 
Юптарма пуҫлать пӗри.

Ҫил шавланӑ май хуллен 
Шӑпланать каҫхи юмах. 
Ачасен ыйхипелен 
Калаҫать сехет анчах.

Ирхине ирех Аннзчп 
Килсе кӗчӗ алӑкран:
— Эй, Тимуш, ӑҫта хӑну? 
Халиччен ма ҫывӑртн?

Ҫывӑрмаҫҫӗ Тимушсем.
Ир вӑраннӑ, паҫӑрах. 1.,

Тӑтӑшах-мӗн шӑллӗсем 
Калама хушаҫ юмах.

Ирхине юмах ярсан,
Килӗ, ҫийӗ шур упа!
Урамра — шап-шур тӑман, 
Юр ҫӑвать-мӗн каҫранпа.

Тӑрӑр хӑвӑрт, ачасем!
Илӗр йӗлтӗр, ҫунашка!
Юрӗ ҫутӑр ҫунӑҫем 
Урама, тӑкӑрлӑка...

Тӗпелте Манюк аппа 
Чупкалать сӗтел тавра. 
Суханпа та сар ҫупа 
Ашалать тем ҫатмара.

\
Кӑмаки ҫунать вӗри,
Ун ҫути сӗтел ҫинче.
Сак ҫинчи кушак ҫури 
Мӑрлатать ун ӑшшинче.

Савӑнать Манюк аппа 
Килнӗ пӗчӗк хӑнапа:
— Пирӗн харсӑр Тимуша 
Пит аван,— тет,— юлташа!

Абдулли мӗн ачаран 
Тӑлӑх ӳснӗ, пӗчченех... 
Вуннӑш хамӑрӑн пулсан, 
Вун 'пӗрмӗш те пирӗннех!

Ашӑ сӑмаха илтсен, 
Куҫҫульне шӑлать Абдул. 
Чӑннипе те ҫак иккен 
Чун йӑпатмӑш кил, аул,.,

Ыр сӑмах вӑл тӗнчере 
Темӗнрен те тутлӑрах:
Сӗт ан пултӑр чӳлмекре, 
Пултӑр чуншӑн ӑш сӑмах!..

Сӗчӗ те вӑл пултӑр-и, 
Пултӑр ҫуллӑ икерчи, 
Пултӑр тӳпере тӑри,
Чӗп кӑлартӑр шӑнкӑрчи...

Ҫак илемлӗ тӗнчере 
Туслӑхран ырри ним ҫук. 
Туслӑ пулӑр ӗмӗрех, 
Абдулна Аннук, Тимук!..

